
॥ஶ்ரீவிநாயகவிநதி: ॥

ஶ்ரீக³ணேஶாய நம: ।
ஹேரம்ப³மம்பா³மவலம்ப³மாநம் லம்போ³த³ரம் லம்ப³-விதுண்ட³-ஶுண்ட³ம் ।
உத்ஸங்க³மாரோபயிதும் ஹ்யபர்ணாம் ஹஸந்தமந்தர்ஹரிரூபமீடே³॥ 1॥
மிலிந்த³-வ்ரு’ந்த³-கு³ஞ்ஜநோல்லஸத்கபோல-மண்ட³லம்
ஶ்ருதி-ப்ரசாலந-ஸ்பு²ரத்ஸமீரவீஜிதாநநம் ।
விதுண்ட³-ஶுண்ட³மண்ட³ல-ப்ரஸார-ஶோபி⁴விக்³ரஹம்
நிவாரிதாக⁴-விக்⁴நராஶிமங்கலாலபம் ப⁴ஜே ॥ 2॥
க³ஜேந்த்³ர-மௌக்திகாலி-லக்³ந-கம்பு³கண்ட²-பீட²கம்
ஸுவர்ணவல்லி-மண்ட³லீ-விதா⁴நப³த்³த⁴-த³ந்தகம் ।
ப்ரமோதி³-மோத³காஞ்சிதம் கரண்ட³கம் கராம்பு³ஜே
த³தா⁴நமம்பி³காமநோ விநோத³-மோத³தா³யகம் ॥ 3॥
க³பீ⁴ர-நாபி⁴-துந்தி³லம் ஸுபீத-பாட-தௌ⁴தகம்
ப்ரதப்த-ஹாடகோபவீத-ஶோபி⁴தாங்க³-ஸங்க்³ரஹம் ।
ஸுரா-ऽஸுரார்சிதாங்க்⁴ரிகம் ஶுப⁴க்ரியா ஸஹாயகம்
மஹேஶசித்த-சாயகம் விநாயகம் நமாம்யஹம் ॥ 4॥
க³ஜாநநம் க³ணேஶ்வரம் கி³ரீஶஜா-குமாரகம்
மஹேஶ்வராத்மஜம் முநீந்த்³ர-மாநஸாதி⁴-தா⁴வகம் ।
மதிப்ரகர்ஷ-மண்டி³தம் ஸுப⁴க்த-சித்த-மோத³கம்
ப⁴ஜஜ்ஜநாலிகோ⁴ர-விக்⁴நகா⁴தகம் ப⁴ஜாம்யஹம் ॥ 5॥
லஸல்லலாட-சந்த்³ரகம் க்ரியாக்ரு’தேऽஸ்ததந்த்³ரகம்
மஹேந்த்³ரவந்த்³ய-பாது³கம் ஷடா³நநாக்³ரஜாநுஜம் ।
அஹிம் நிவார்ய மூஷகாதி⁴ரக்ஷகம் மயூரகம்
விலோக்ய ஸுப்ரஸந்நமாநஸம் க³ணாதி⁴பம் ப⁴ஜே ॥
ஹரிம் நிரீக்ஷ்ய பீ⁴திசஞ்சலாக்ஷமேத்ய மாதரம்

நிஜாவநாய பார்ஶ்வமாக³தாம் விலோக்ய ஸத்வரம் ।
ததீ³ய-வக்ஷஸி ப்ரவிஶ்ய ஸுஸ்தி²ரம் பரே வரே
நமாமி ஸேவகாலிஶோக-ஶோஷகம் நிரந்தரம் ॥ 7॥
நிலிம்ப-லோகமண்ட³லோ-ப்ரபூர்ண-பூஜநீயகம்
ஸுப⁴க்த ப⁴க்திபா⁴வநா விபா⁴விதாகி²லப்ரத³ம் ।
ப்ரபூ⁴த பூ⁴தி பா⁴வகம் து³ரூஹ து:³க² பாவகம்
வ்ரஜேஶ்வராம்ஶ-ஸம்ப⁴வம் வித்³யுப்ரபா⁴ஸிதாலிகம் ॥ 8॥
கி³ரீந்த்³ர-நந்தி³நீ-கராம்பு³ஜ-ப்ரஸாதி⁴தாऽலகம்
விலோல-ஶுண்ட³-சும்பி³தோக்³ர-பா⁴லசந்த்³ர-பா³லகம் ।
நிஜாகு²-கே²லநாபரம் கக²ந்தமஸ்தசாபலம்
நமாமி ஸித்³தி⁴-பு³த்³தி⁴-ஹஸ்த-சாலி-பஞ்சசாமரம் ॥ 9॥
விநாயகஸ்ய விநதிம் பட²தாம் ஶ்ரு’ண்வதாம் ஸதாம் ।
ஸித்³தி⁴-பு³த்³தி⁴-ப்ரதா³ம் ஸந்தி மங்க³ளாநி பதே³ பதே³॥ 10॥
॥ இதி பண்டி³த-ஶ்ரீஶிவப்ரஸாத³த்³விவேதி³-விரசிதா விநாயக-விநதி:
ஸமாப்த:॥

